
YVIRGANGUR Í KEYPMANNAHAVN

komu løgreglubilar í hópa­
tali, og tá vistu vit, at hetta 
var álvarsamt. Tá vit seinni 
lósu, hvat var farið fram, 
gjørdust vit skelkað, tí tað 
kundi eins væl verið vit, sum 
vóru skotin, sigur Óli á Deild. 

Danskir miðlar eru ikki 
í iva, tá teir fáa frænir av 
skothendingini í Krudt­
tønden – talan er um eina 
yvirgangsatsókn, og málið 
hevur verið Muhammed­
teknarin Lars Wilks. Fram­
søgufrælsið og demokratiið 
er enn einaferð álopið, og er 
hetta bert fáar vikur eftir 
álopið á Charlie Hebdo. Eygu 
heimsins eru vend móti 
Keypmannahavn og tí yvir­
gangsmanni, ið nú flýggjar 
undan løgregluni. 

Yvirgangsmaðurin 
flýggjar
Eftir skothendingina í Krudt­
tønden hvørvur yvirgangs­
maðurin sum sild í tunnu í 
Keypmannahavn. Hann er 
til gongur, men rænir síðani 
ein VW Polo ið verður funnin 
við Borgervænget á Østerbro 
stutt eftir ránið. Hann ringir 
eftir einum hýruvogni klokk­
an 16.15, ið koyrir hann til 
Nørrebro. Samstundis fær 
danska løgreglan samstarv 
í lag við svensku og týsku 
stjørnina, til tess at byrgja 
landamørkini av. 

Sjónarvitnini frá hend­
ingini hava samstundis 
megnað at lýsa yvirgangs­
mannin, og hann verður 
lýstur sum ein 25-30 ára 
gamal maður við arabiskari 
útsjónd, hann er umleið 185 

cm høgur, hann er væl bygd­
ur og hevur ljósari húð enn 
vant. Klokkan 19:23 sendir 
løgreglan eina almenna 
eftirlýsing út, har yvirgangs­
maðurin er avmyndaður - 

jagstranin tekur nú av álvara 
skap. 

Løgreglan fær eisini fatur 
á hýruvognsføraranum, sum 
koyrdi yvirgangsmannin til 
Nørrebro. Hýruvognsførarin 

er ein umráðandi partur av 
jagstranini, tí hann kann siga 
teimum bústaðin, har yvir­
gangsmaðurin varð settur 
av. Løgreglan fer síðani 
beina leið til ta íbúðina, har 

yvirgangsmaðurin er nú 
staddur. Íbúðin verður eyg­
leidd í fleiri tímar við vak­
myndatóli, men yvirgangs­
maðurin megnar kortini at 
flýggja undan løgregluni fyri 
miðnátt. 

01:11: Næsta 
drápið – krystallnátt 
á Krystalgade
Yvirgangsmaðurin fer 
beina leið móti miðbýnum 
í Keypmannahavn. Hann 
kemur til Krystalgada, har 
jødiska synagogan liggur. Í 
samkomuhúsinum aftanfyri 
synagoguna fer ein ferming­
arveitsla fram, og 80 gestir 

eru staddir í samkomuhúsi­
num. Jødiska trúarsam­
felagið hevði undan ferm­
ingarveitsluna biðið um 
styrk, tí ótti var fyri, at yvir­
gangsatsóknin kundi fara 
fram á sama hátt og í París, 
tá yvirgangsmenninir løgdu 
eftir jødiska trúarsamfelag­
num. Óttin er tíverri ikki 
ógrundaður. 

37-ára gamli Dan Uzan 
er durðavørður, og hann 
stendur við portrið uttan­
fyri synagoguna saman við 
tveimum løgreglufólkum. 
Saman kanna teir allar gest­

Framhald á næstu síðu


